
Tema: Shqyrtimi i jashtëzakoshëm tarifor nga ZRRE në 2022 
 

 
I nderuar Z. Fejzullahu, 
 
Sekretariati i Komunitetit të Energjisë është i kënaqur me faktin se Zyra e Rregullatorit për Energji (ZRRE) ka 

iniciuar një shqyrtim të jashtëzakonshëm të tarifave duke marrë parasysh rritjen e ndjeshme të çmimeve të 

energjisë elektrike me shumicë.  Meqë shumica e konsumatorëve në Kosovë* furnizohen nga furnizuesi 

universal, reflektimi i kostos në përcaktimin e tarifave të furnizimit universal është një parim i rëndësishëm 

për të siguruar stabilitetin financiar të sektorit të energjisë elektrike. 
 
Nga raporti konsultativ, ne kuptuam se Qeveria është zotuar të ndaj subvencion prej 75 milion eurosh, që 

synon të lehtësoj pjesërisht rritjen lineare prej 42% të të hyrave të lejuara. Pa paragjykuar llogaritjet e ZRRE-

së dhe duke marrë parasysh gjendjen e jashtëzakonshme të shpallur nga Qeveria e Kosovës*, ndërhyrjet 

përmes rritjes së tarifave dhe subvencionimit duken të arsyeshme, në njërën anë për të reflektuar rritjen e 

çmimit me shumicë dhe në anën tjetër për të zbutur ndikimin e theksuar në çmimin me pakicë. 

 
 
Sa i përket propozimit të ZRRE-së, Sekretariati i Komunitetit të Energjisë dëshiron të theksoj si në vijim: 
 

• Ne mbështesim plotësisht futjen në përdorim të 'bllok-tarifës' si një masë për të stimuluar kursimin e 

energjisë elektrike dhe për të ngarkuar më shumë për energjinë elektrike të konsumuar mbi një prag 

të caktuar. 
 

• Struktura tarifore për konsumatorët shtëpiak e propozuar nga ZRRE, duke marrë parasysh 

subvencionin, nënkupton rritje për konsumin mbi 600 kWh (bllok) dhe pa rritje deri në këtë prag. Ne 

rekomandojmë që pragu të rritet paksa, ndërsa kjo kompensohet me një rritje ekuivalente (deri në 

5%) për energjinë elektrike të konsumuar deri në prag. Përfitimi është se edhe ata që konsumojnë 
nën pragun e caktuar do të pësonin një rritje të vogël, që reflekton rritjen e kostove të furnizimit. 

 

Propozimi për të mbajtur të pandryshuara tarifat për konsumatorët komercial (bizneset dhe 
industrinë) duket se është në kundërshtim me parimin e reflektimit të kostos. Ne e kuptojmë se 

tarifat ekzistuese për bizneset janë më të larta se ato për konsumatorët familjare, por një rritje 

lineare e tarifave për konsumatorët komercial do të lehtësonte hapjen e tregut në të ardhmen. Rritja 
e tarifave për këtë kategori do të kontribuonte në zbutjen e mëtejshme të rritjes së ndjeshme për 

konsumatorët që konsumojnë më shumë se pragu i përcaktuar (blloku).   
 
 
 
 
 
 
 



 
 
 
 

• ZRRE gjithashtu duhet të marrë parasysh instrumentet e mundshme rregullatore që do të nxisin sa 

më shumë që të jetë e mundur furnizuesin me shërbim universal që në të ardhmen të mbroj 

ekspozimin e tij ndaj çmimeve afatshkurtra. Ndër të tjera, kjo mund të bëhet duke lejuar disa kosto 

për margjinimin e kontratave të ardhshme. 
 
Për ta përmbledhur këtë, Sekretariati i Komunitetit të Energjisë mbështet bazën mbi të cilën ZRRE ka 

propozuar rritjen e tarifave. 
 
Sekretariati i Komunitetit të Energjisë fton ZRRE-në që të marrë parasysh të gjitha komentet e pranuara gjatë 

periudhës së konsultimit dhe të vendos bazuar në parimet e paanësisë, pavarësisë dhe reflektimit të kostos. 

Kjo është shumë e rëndësishme për të siguruar qëndrueshmërinë financiare të sektorit të energjisë elektrike 

dhe për më tepër konfirmon pavarësinë e Rregullatorit, e cila është vendimtare në vendime të tilla që 

perceptohen si jo të favorshme. 
 
Presim informim të mëtejshëm nga ju rreth vendimit përfundimtar të ZRRE-së. 
 
 

 

Sinqerisht,  
 
 
 
 
 

Artur Lorkowski 
 
Drejtor  

